
PROMJENE PROSTORNE STRUKTURE GRADSKIH NASELJA U SLIVU RIJEKE SPREČE U UVJETIMA TRANZICIJE
CHANGES IN THE SPATIAL STRUCTURE OF THE CITY SETTLEMENTS IN THE SPREČA RIVER BASIN UNDER CONDITIONS OF TRANSITION

 Sažetak
Tranzicija je u zemljama bivše Jugoslavije, a i šire, dovela do promjena u svim sferama ljudskog života, a neke od tih promjena uočavaju se i u prostornoj strukturi gradskih naselja. U radu se autor bavi analizom funkcionalno-prostorne, populacijsko-demografske i morfološke strukture gradskih naselja u slivu rijeke Spreče. U šest naselja ovog tipa, od kojih je najveće Tuzla, na koncu 20. i početkom 21. stoljeća dešavaju se značajne promjene u cjelokupnoj prostornoj strukturi, a u radu se ukazuje na uzroke i posljedice tih promjena. Ključne riječi: gradska naselja, struktura, funkcije, stanovništvo.




Abstract 
In the former republics of Yugoslavia and wider, the transition has brought about changes in all the spheres of life. Some of the changes are noticeable in the spatial structure of city settlements.In this paper, the author deals with the analysis of functional-spatial, population-demographic and morphological structure of the city settlements in the Spreča river basin. At the end of 20th and the beginning of the 21st century, in six settlements of this type, of which Tuzla is the largest, significant changes in the whole spatial structure take place, and this paper points out the reasons for these changes as well as the consequences.          Key words: city settlements, structure, functions, population.


UVOD
Sliv rijeke Spreče je omeđen planinama Trebavom (692 m) na sjeverozapadu, Ozrenom (918 m) na zapadu, Konjuhom (1327 m) na jugu, Javornikom (1019 m) na jugoistoku i Majevicom (915 m) na sjeveru i sjeveroistoku. U matematičkogeografskom pogledu nalazi se između 44º 18' s.g.š. (Konjuh) i 44º 33' s.g.š. (Banj Brdo), te između 18º 06' i.g.d. (ušće Spreče) i 19º 03' i.g.d. (izvor Spreče). Sliv je nepravilnog oblika. Duža osa se pruža pravcem JI-SZ u dužini 83,6 km, a kraća osa pravcem JZ-SI u dužini od 42,6 km. Površinaslivaiznosi 1947,7 km2štočini 3,81% teritorijeBosneiHercegovine. Prema popisnimpodacimaiz 2013. godine, naovomprostoruživi 360546 stanovnika, štočini 9,5% stanovništvaBosneiHercegovine.							Na osnovukriterijaizsocijalističkogperioda (brojstanovnikaiudionepoljoprivrednogstanovništva), u slivurijekeSpreče se nalazišestnaseljakojasu u geografskojliteraturi,[footnoteRef:3]još u drugojpoloviniprošlogstoljeća, definiranakaogradskanaselja, a kaotakvasutretiranaikasnije, tj. dodanas. To su: Kalesija, Živinice, Banovići, Lukavac, Tuzla iGračanica. Ova naseljasuistovremenoiopćinskicentriistoimenihopćina (gradova) koje se nalaze u Tuzlanskomkantonu. U njima, posljednjih 30-ak godina, živioko 132000 stanovnika.  [3: Mišković, M., Funkcije gradskih naselja i gradova u SR Bosni i Hercegovini, Geografski pregled, XXII, 
Geografsko društvo BiH, Sarajevo, 1978, str. 75-83.] 

1. Obilježja funkcionalno-prostorne strukture 
Funkcionalno-prostorna struktura grada se ispoljava diferencijacijom gradskog prostora na njegove funkcionalne dijelove ili četvrti kao što su stambene zone, poslovne zone, industrijske zone, zone rekreacije itd.[footnoteRef:4] Osnovni funkcionalni dijelovi gradskih naselja u slivu rijeke Spreče formirani su u socijalističkom periodu, na šta je uticao razvoj sekundarnih djelatnosti, prije svih industrije i rudarstva, te snažna urbanizacija. Kod svih gradskih naselja prisutan je sličan funkcionalni zoning. Njega čine tri osnovne zone: središnja poslovna zona (u gradskim centrima), privredna (industrijska) zona na periferiji i stambena zona između ove dvije. Razlika između starijih gradskih naselja (Tuzla i Gračanica) i ostalih, mlađih gradskih naselja u slivu rijeke Spreče, je u tome što se kod starijih naselja funkcionalni zoning počeo da formira još u osmanskom periodu, kada su nastajale prve čaršije kao središnje poslovne zone, a na njih su se naslanjale mahale, kao stambene zone. Na ove zone je u socijalističkom periodu samo nadovezana industrijska zona. S druge strane, u mlađim gradskim naseljima, sve zone su formirane u socijalističkom periodu.Pored ovih, osnovnih funkcionalnih zona, značajne površine u gradskim naseljima zauzimaju zone rekreacije, računajući da u njih spadaju i šumske površine koje se nalaze na rubovima svih gradskih naselja i koje mogu služiti u rekreativne svrhe, zatim poljoprivredno zemljište (u Kalesiji), eksploataciona polja (u Banovićima) i druge, manje važne.[footnoteRef:5]								Najveću površinu u svim gradskim naseljima zauzimaju stambene zone. One se protežu od gradskih centara prema periferiji. Pored osnovne funkcije – stanovanja, koja je dominantna u ovoj zoni, tu su i brojne druge funkcije. Naime, između kolektivnih stambenih objekata, među blokovima zgrada, kao i u mahalama u kojima dominira individualna stambena izgradnja, izgrađene su škole, domovi zdravlja, apoteke, trgovine na malo, zgrade PTT-a, ugostiteljski objekti itd. zbog čega možemo reći da se ove zone odlikuju polifunkcionalnošću. Osim toga, većina urbanih sadržaja koji potiču iz socijalističkog perioda su građeni tipski, zbog čega gradska naselja „liče jedni na druge“.[footnoteRef:6]										Središnje poslovne zone u starijim gradskim naseljima sliva Spreče odlikuje manja spratnost stambenih i drugih objekata, nego što je to slučaj u mlađim gradskim naseljima. Ovo je rezultat historijskog razvoja ovih naselja, jer u središnjim poslovnim centrima starijih gradskih naselja još uvijek postoji značajan broj objekata iz osmanskog i austrougarskog perioda, dok su objekti u mlađim gradskim naseljima iz socijalističkog perioda. Međutim, kao što u evropskim gradovima “život grada najjače pulzira u njegovu središtu, koji izgradnjom i ambijentom ostavlja najjači dojam”,[footnoteRef:7] takav slučaj je upravo i sa gradskim naseljima u slivu rijeke Spreče. Osnovne karakteristike središnjih poslovnih zona su: najveća koncentracija ureda i specijaliziranih prodavnica, odnosno polifunkcionalnost, najveća vrijednost i iskorištenost zemljišta, u njima se uglavnom nalaze najznačajniji historijski, vjerski, školski, kulturni, sudski i dr. objekti, u njima se najviše sastaju ljudi stvarajući posebnu atmosferu, u njima dolazi do povećanja gabarita, spratnosti zgrada, pretvaranja stambenih prostora u poslovne itd. Kada je riječ o centru Tuzle, tu je situacija nešto drugačija zbog tonjenja tla, usljed čega su porušeni brojni objekti. Ipak, obnovom zgrade Baroka i drugim urbanističkim zahvatima na Trgu slobode, zatim izgradnjom kompleksa Panonika kojeg čine jezera, slapovi, sojeničko naselje i neizbježni ugostiteljski objekti, Tuzla je bar djelimično uspjela da sačuva arhitektonski kontinuitet u gradskom centru. Ipak, i u samoj Tuzli postoji potreba intenziviranja već započete urbane obnove, urbane revitalizacije i džentrifikacije značajnog broja objekata. U nekim gradskim naseljima, poput Gračanice i Živinica, su urađeni regulacioni planovi centara gradskih naselja, u kojima su jasno diferencirane pojedine zone i njihova namjena. Za svaku od zona utvrđene su dopuštene, zabranjene i uslovno dopuštene namjene. Tako je, u Gračanici, u zoni stambene namjene dopuštena gradnja stambenih objekata, te objekata koji služe za socijalne, vjerske, kulturne, zdravstvene i sportske potrebe, dok je uslovno dopuštena gradnja trgovina, malih obrtničkih, ugostiteljsko-turističkih i upravnih objekata koji služe pokriću dnevnih potreba stanovništva.U zoni poslovne namjene dopuštena je izgradnja poslovnih pogona, skladišta, javnih pogona, zanatskih objekata, poslovnih, upravnih i uredskih zgrada, a uslovno su dopušteni ugostiteljski objekti kao i objekti za zabavu. U zoni mješovite namjene zabranjene su djelatnosti koje stvaraju buku, vibracije, dim, prašinu, neugodan miris i dr. čime bi ometale primarnu namjenu zone, koja se sastoji od kolektivnih i individualnih stambenih objekata, poslovnih, ugostiteljskih, zanatskih, vjerskih, turističkih, sportskih i drugih objekata. Svi ovi objekti dozvoljeni su i u zoni središnje namjene.[footnoteRef:8]Slična situacija je i u Živinicama, u kojima su Regulacionim planom „Riba“ definisane sljedeće zone: zona centralnih sadržaja, zona stanovanja, zona poslovanja, poslovno-proizvodna zona i mješovita zona. Međutim, prilikom vođenje urbanističke politike u današnje vrijeme obično se polazi od principa “ulagač je svetinja” zbog čegase često mijenjaju ili zanemaruju regulacioni planovi,  a investira se u objekte od kojih investitor ima najveću korist pri čemu se često ne vodi računa o stvarnim potrebama građana.[footnoteRef:9] Tako strani, ali i domaći investitori imaju ključnu važnost u promjenama prostorne strukture gradskih naselja, jer često od njihovog kapitala zavisi izgradnja i namjena određenih prostora. Do ovih procesa je, prije svega, dovelo „nestajanje države kao glavnog aktera planiranja i pojava privatnih poduzetnika, komercijalnog sektora u razvoju grada.”[footnoteRef:10]									Privredne (industrijske) zone, u kojima su smještena najvažnija industrijska i druga preduzeća, nalaze se uz glavne saobraćajnice koje vode dolinama rijeka i uglavnom su izmještene iz gradskih centara. Prvobitno su ih činila uglavnom industrijska preduzeća, pa je u njima dominirala industrijska funkcija. Međutim, danas su u njima smještena i trgovačka, građevinska, saobraćajna i druga preduzeća. Naime, proces privatizacije državnog vlasništva, zasnovan na tržišnim principima, doveo je do uništenja mnogih fabrika koje su u socijalističkom periodu bile glavni faktor teritorijalnog i populacionog razvoja većine gradskih naselja. Ovim procesima došlo je do gubitka velikog broja radnih mjesta u gradskim naseljima, čime je njihova privlačna snaga oslabila. To je rezultiralo i smanjenjem broja stanovnika u industrijskim gradskim naseljima, što se vidi na primjeru Tuzle i Banovića. Osim pada ukupnog broja stanovnika, najveće gradsko naselje u slivu rijeke Spreče – Tuzla je u ovom, relativno kratkom periodu, izgubila i dosta toga što je u sebi imalo pridjev “tuzlanska” (mljekara, banka, robna kuća itd.) koje danas ili nose drugačije nazive ili su u vlasništvu, uglavnom, stranog kapitala. Istovremeno, u Tuzli, ali i u drugim gradskim naseljima, iako u manjoj mjeri, izgrađeni su prodajni saloni svjetskih automobilskih kuća, osiguravajuće kuće, razni poslovno stambeni objekti itd. koji su često predimenzionirani u odnosu na okolne objekte. Osim toga, na rubovima ovih zona vremenom je došlo do stambene izgradnje pa su formirane čitave četvrti (Drežnik, Suljetovići, Krojčica u Tuzli, Hajdarovac u Gračanici itd.). Prema tome, i privredne zone gradova u slivu Spreče se odlikuju svojom polifunkcionalnošću. U nekim gradovima, kao npr. u Banovićima, teži se formiranju značajnih privrednih zona na seoskim područjima, što je zamišljeno sa termoelektranom i cementarom koje trebaju biti izgrađene na području između Banovići Sela, Tulovića i Podgorja.[footnoteRef:11]Sve privredne zone su do danas znatno proširene u odnosu na vrijeme njihovog formiranja. Posebno širenje doživljavaju privredne zone na području Lukavca, Tuzle i Živinica za koje se može reći da teže međusobnom spajanju.									Zone rekreacije zauzimaju manju površinu gradskog zemljišta nego prethodne, a u svim gradskim naseljima, osim Tuzle u kojoj je zona rekreacije u samom centru, ove zone su ili na periferiji (Terme u Gračanici) ili potpuno izvan gradskog područja (Zlaća u Banovićima, Bistarac u Lukavcu, Bašigovci u Živinicama i dr.) Međutim, ako u ove zone uvrstimo i šumske površine onda je njihova zastupljenost znatno veća. Naime, površine pod šumama okružuju sva gradska naselja u slivu rijeke Spreče, a stanovništvo ih takođe koristi za odmor i rekreaciju.								Okolinu gradskih naselja u slivu rijeke Spreče karakterizira i značajna zastupljenost poljoprivrednog zemljišta. U najvećoj mjeri ono je zastupljeno u Kalesiji, a u manjoj mjeri u svim ostalim gradovima. Poljoprivredno zemljište je uglavnom na gradskim periferijama i vezuje se sa poljoprivrednim površinama u seoskim naseljima. U posljednjih dvadesetak godina sve više dolazi do promjene namjene ovog zemljišta, odnosno njegovog pretvaranja u građevinsko zemljište.[footnoteRef:12]					Što se tiče gradskih funkcija, njihovo proučavanje ima poseban naučni interes, jer rezultati do kojih se dođe mogu da služe za praktične potrebe. Zbog toga je „bez poznavanja gradskih funkcija i njihovog utjecaja teško objasniti prostorne promjene i poduzeti planske akcije prostornog uređenja i regionalnog razvoja.“[footnoteRef:13] Gradske funkcije se mogu klasificirati na više načina, a uvijek se javlja problem izbora relevantnih varijabli i parametara.[footnoteRef:14] Parametri koje ćemo koristiti ovom prilikom, kako bi predstavili funkcionalnu klasifikaciju gradskih naselja u slivu rijeke Spreče, su brojevi registrovanih pravnih subjekata prema djelatnostima koje razvrstava statistička služba. Ona sve djelatnosti razvrstava u 17 grupa,[footnoteRef:15] a za potrebe ovog rada zadnje dvije grupe (privatna domaćinstva sa zaposlenim osobljem i eksteritorijalne organizacije i tijela) nemaju nikakav značaj, pa ih nećemo uzeti u razmatranje. 						Za preostalih 15 djelatnosti ćemo utvrditi broj pravnih subjekata registrovanih u svakom gradu/općini, a zatim ćemo navedene djelatnosti grupisati po ekonomskim sektorima na: primarni, sekundarni i tercijarni i utvrditi koji sektori imaju veći, a koji manji značaj u slivu rijeke Spreče, odnosno u pojedinim gradskim naseljima/općinama. [4: Vresk, M., Neki pokazatelji funkcionalno-prostorne strukture Zagreba, Radovi, 21, Zagreb, 1986, str. 45. ]  [5: Vidi šire: Prostorni plan  za područje Tuzlanskog kantona 2005-2025, www.vladatk.kim.ba]  [6: Mujagić, N., Stvaranje poslijeratnog identita gradova u Bosni i Hercegovini-novi trendovi ili novi 
urbicid, Zbornik radova Prirodno-matematičkog fakulteta, sv. Geografija, br. 4-5, Tuzla, 2008, str. 64.]  [7: Maretić, M., Gradski centri, Školska knjiga, Zagreb, 1996, str.14.]  [8: Regulacioni plan „Centar“ Gračanica, Nacrt, IPSA Institut, www.opcina-gracanica.ba]  [9: Mujagić, N., isto, str. 66-67.]  [10: Backović, V., Evropski gradovi u postsocijalističkoj transformaciji, www.doiserbia.nb.rs ]  [11: OpćinaBanovići, Regulacioni plan „Termoelektrana-cementara Banovići“ za period 2012-2022 god., nacrt, 2013.]  [12: Prostorni plan  za područje Tuzlanskog kantona 2005-2025, www.vladatk.kim.ba]  [13: Vresk, Funkcionalna struktura i funkcionalna klasifikacija gradova Hrvatske, Geografski glasnik, br. 
58, Zagreb, 1996, str. 51. ]  [14: Vresk, M.,  isto, str. 52.     ]  [15: Vidi o tome: Federalni zavod za statistiku, Tuzlanski kanton u brojkama, Sarajevo, 2013, str. 9.] 

Tabela 1. Broj registrovanih pravnih subjekata po djelatnostima u slivu rijeke Spreče 
	Djelatnost/općina
	Banovići
	Gračanica
	Kalesija
	Lukavac
	Tuzla
	Živinice
	Ukupno

	A
	Poljoprivredaišumarstvo
	6
	33
	10
	4
	21
	7
	81

	B
	Ribarstvo
	-
	-
	-
	-
	2
	-
	2

	C
	Vađenjerudaikamena
	3
	4
	2
	5
	7
	4
	25

	D
	Prerađivačkaindustrija
	29
	184
	49
	84
	291
	89
	726

	E

	Proizv. snabdijevanjeelek.energijom, plinomivodom
	2
	4
	2
	3
	8
	2
	21

	F
	Građevinarstvo
	13
	47
	27
	45
	208
	58
	398

	G
	Trgovina: popravakmotornihvozila, motocikala, predmetazavlastituupotrebuidomaćinstva
	56
	193
	102
	121
	976
	228
	1676

	H
	Ugostiteljstvo
	3
	6
	5
	13
	68
	11
	106

	I
	Prevoz, skladištenjeiveze
	32
	56
	23
	27
	247
	59
	444

	J
	Finansijskoposredovanje
	-
	-
	-
	-
	16
	-
	16

	K
	Poslovanjenekretninama, iznajmljivanjeiposlovnedjelatnosti
	12
	35
	16
	33
	350
	30
	476

	L
	Državnaupravaiodbrana, obaveznosocijalnoosiguranje
	21
	25
	25
	38
	83
	29
	221

	M
	Obrazovanje
	10
	23
	16
	23
	103
	19
	194

	N
	Zdravstveniisocijalni rad
	17
	19
	9
	24
	140
	21
	230

	O
	Ostale javne komunalne, društ. i vlastite uslužne djelatnosti
	79
	93
	83
	150
	793
	141
	1339


Izvor: Federalnizavodzastatistiku, Tuzlanskikanton u brojkama, Sarajevo 2013, str. 9.

Izuzmemo li grupu „O“ koja označava sve preostale djelatnosti, na osnovu podataka prezentiranih u tabeli možemo zaključiti da su gradska naselja/općine u slivu rijeke Spreče polifunkcionalna, te da u njima dominiraju trgovačka i prerađivačko industrijska funkcija. 										Od ukupno 1676 pravnih subjekata iz oblasti trgovine, najveći broj njih registrovano je u Tuzli (976) i Živinicama (228), a najmanji u Banovićima (56). Ipak, i sa ovim brojem registrovanih privrednih subjekata, trgovina je u Banovićima zastupljenija od svih drugih djelatnosti. Slična situacija je i u Kalesiji, u kojoj su 102 subjekta iz trgovinske djelatnosti. U oblasti prerađivačke industrije, značajno mjesto zauzima Gračanica sa 184 privredna subjekta, a samo je u Tuzli veći broj registrovanih subjekata iz ove djelatnosti (291). U Živinicama je, također, prerađivačka industrija na drugom mjestu, kao i u Kalesiji i Lukavcu, dok drugo mjesto u Banovićima zauzimaju djelatnosti iz oblasti prevoza, skladištenja i veza. I ovih privrednih subjekata najviše je registrovano u Tuzli (247), a slijede Živinice (59) i Gračanica (56). Više od polovine od ukupnog broja privrednih subjekata iz građevinske djelatnosti registrovano je u Tuzli, a osim građevinske djelatnosti, u Tuzli je natpolovičan broj registrovanih subjekata i iz oblasti zdravstva, obrazovanja, poslovanja nekretninama, finansijskog posredovanja, ugostiteljstva i prevoza. 									Najveći broj registrovanih privrednih subjekata iz oblasti poljoprivredne djelatnosti i šumarstva je u Gračanici. Iz prezentiranih podataka vidimo i da su gradska naselja vremenom dobila i određene savremene funkcije kao što su finansijsko posredovanje koje je karakteristično za Tuzlu, te poslovanje nekretninama, iznajmljivanje i poslovne djelatnosti. Također, navedeni podaci ukazuju da je Tuzla po svojim funkcijama dominantno gradsko naselje u slivu rijeke Spreče i da sva ostala naselja umnogome ovise o njenim funkcijama.Kada djelatnosti navedene u prethodnoj tabeli razvrstamo po ekonomskim sektorima, pri čemu su djelatnosti označene slovima A i B primarnog, djelatnosti označene slovima C, D, E i F sekundarnog, a preostale djelatnosti tercijarnog sektora, uočavamo da su djelatnosti tercijarnog sektora najzastupljenije, odnosnoda se čak 78,95% od ukupnog broja pravnih subjekata bavi tercijarnim djelatnostima. Istovremeno, učešće sekundarnih djelatnosti iznosi 19,65%, dok primarne djelatnosti učestvuju sa svega 1,40% u ukupnom broju.
2. Obilježja populacijsko-demografske strukture
Ukupan broj stanovnika u svakom pojedinačnom gradskom naselju u slivu rijeke Spreče tokom socijalističkog perioda bio je permanentno u porastu. Izuzetak je predstavljala jedino Kalesija u periodu 1981-1991. godine i to zbog administrativnih promjena. Ukupan broj gradskog stanovništva je u socijalističkom periodu porastao sa 33083 stanovnika (1948. godine) na 132440 stanovnika (1991. godine), odnosno za 99357 stanovnika. Međutim, u posljednjih 20-ak godina, odnosno do popisa stanovništva 2013. godine,  ukupan broj gradskog stanovništva je porastao na 132874, što je za samo 434 stanovnika više u odnosu na broj stanovnika iz 1991. godine. U nekim je gradskim naseljima u periodu 1991-2013. godine čak došlo do smanjenja ukupnog broja stanovnika.
 Tabela 2. Broj stanovnika u gradskim naseljima krajem 20. i početkom 21. stoljeća
	Grad/godina
	1991.
	2013.
	Razlika 2013/1991.

	Tuzla
	84.244
	80.570
	- 3.674

	Gračanica
	12.711
	13.400
	+ 689

	Kalesija
	2.208
	2.220
	+ 12

	Banovići
	8.667
	6.699
	- 1.968

	Lukavac
	12.654
	12.490
	+ 164

	Živinice
	11.956
	17.495
	+5.539

	Ukupno
	132.440
	132.874
	+ 434


Izvor: Zvaničnipopisnipodaci, www.fzs.ba

Podaci koji su prezentovani u tabeli 2 nam pokazuju da je najveći porast broja stanovnika u periodu 1991-2013. godine zabilježen u Živinicama (za 5539 stanovnika u odnosu na 1991. godinu), a najveći pad ukupnog broja stanovnika zabilježen je u Tuzli (za 3674 stanovnika u odnosu na 1991. godinu). Također, značajan pad ukupnog broja stanovnika evidentiran je u Banovićima (- 1968 stanovnika). U ostalim gradskim naseljima je došlo do blagog porasta ukupnog broja stanovnika i to: u Kalesiji za 12 stanovnika, Lukavcu za 164 stanovnika i Gračanici za 689 stanovnika. Ukoliko na gradska naselja u slivu rijeke Spreče primijenimo pravilo reda veličina gradova prema kojem se očekuje da će jedan grad u nizu gradova nekog područja, poredanih po veličini, imati onoliko stanovnika koliko ima najveći grad podijeljen sa rednim brojem tog grada u nizu gradova, onda vidimo da se gradska naselja u slivu rijeke Spreče nisu populacijski razvijala u skladu sa tim pravilom. Naime, poštujući pravilo reda veličina, Živinice bi, kao druge u nizu, trebale imati oko 40000 stanovnika, Gračanica, kao treća, bi trebala imati oko 26000 stanovnika, Lukavac oko 20000 stanovnika itd. S obzirom da gradska naselja u slivu rijeke Spreče ne zahvataju velike površine, neka zbog ograničavajućih faktora kao što su relativno uske doline rijeka u kojima su smještena (Gračanica, Tuzla), a ostala što su mlađeg postanka, i sa ovim brojem stanovnika ona su veoma gusto naseljena, što se vidi iz podataka u tabeli br. 3.
Tabela 3. Opća gustoća naseljenosti gradskih naselja u slivu rijeke Spreče 2013. godine
	Grad
	Površina (km 2)
	Opća gustoća naseljenosti

	Tuzla
	48,42
	1663,98

	Gračanica
	7,39
	1813,26

	Kalesija
	16,55
	134,14

	Banovići
	3,71
	1805,66

	Lukavac
	17,40
	717,82

	Živinice
	13,56
	1290,19

	Ukupno
	107,03
	1241,09


Izvor: Prostorniplan  zapodručjeTuzlanskogkantona 2005-2025, www.vladatk.kim.ba

Na osnovu prezentiranih podataka u tabeli br. 3 uočavamo da prosječna gustoća naseljenosti svih gradskih naselja u slivu rijeke Spreče iznosi 1241,09 st/km2. Tuzla, Gračanica, Banovići i Živinice imaju veću opću gustoću naseljenosti od prosječne, a ona se kreće od 1290,19 st/km2 u Živinicama do 1813,26 st/km2 u Gračanici koja je ujedno i najgušće naseljeno gradsko naselje u slivu rijeke Spreče. Manju gustoću naseljenosti od prosječne imaju Lukavac (717,82 st/km2) i Kalesija (134,14 st/km2) koja je ujedno i najrjeđe naseljeno gradsko naselje u slivu rijeke Spreče. Prihvatimo li podjelu područja, prema općoj gustoći naseljenosti, na rijetko naseljena (do 10 st/km2), srednje naseljena (10-50 st/km2), gusto naseljena (51-100 st/km2) i prenaseljena (preko 100 st/km2),[footnoteRef:16] onda na osnovu prezentiranih podataka možemo zaključiti da su gradska naselja u slivu rijeke Spreče prenaseljena. Ovakvom općom gustoćom naseljenosti, gradska naselja u slivu rijeke Spreče se veoma razlikuju od seoskih naselja.					Upoređujući ukupan broj domaćinstava u gradskim naseljima koja se nalaze u slivu rijeke Spreče prema popisu 1991. godine sa ukupnim brojem domaćinstava prema popisu 2013. godine vidimo da se njihov broj povećao za 5427. [16: Friganović, M., Demogeografija, stanovništvo svijeta, Školska knjiga, Zagreb 1990, str. 21.] 

Tabela 4. Broj i prosječna veličina domaćinstava gradskih naselja u slivu rijeke Spreče 
	Grad
	1991.
	2013.
	Razlika 2013./1991.

	
	Broj domać.
	Prosj. veličina
	Broj domać.
	Prosj. veličina
	

	Tuzla
	26.858
	3,14
	29.327
	2,75
	+ 2.469

	Gračanica
	3.963
	3,21
	4.595
	2,92
	+ 632

	Kalesija
	571
	3,87
	617
	3,60
	+ 46

	Banovići
	2.722
	3,18
	2.420
	2,77
	- 302

	Lukavac
	4.028
	3,14
	4.602
	2,71
	+ 574

	Živinice
	3.531
	3,39
	5.539
	3,16
	+ 2008

	Ukupno
	41.673
	3,18
	47.100
	2,82
	+ 5427


Izvor: Zvanični popisni podaci, www.fzs.ba

Iz podataka prezentiranih u tabeli vidimo da je do porasta ukupnog broja domaćinstava došlo u svim gradskim naseljima izuzev u Banovićima. Najveći porast broja domaćinstava zabilježen je u Tuzli (+ 2469), zatim slijede Živinice (+ 2008), Gračanica (+ 632), Lukavac (+ 574) i Kalesija (+ 46), dok su u Banovićima 2013. godine popisana 302 domaćinstva manje nego 1991. godine. Povećanje broja domaćinstava rezultat je kako povećanja broja stanovnika u nekim gradskim naseljima (Živinice i Gračanica), tako i smanjenja prosječne veličine domaćinstava. Prosječna veličina domaćinstva u gradskim naseljima sliva rijeke Spreče iznosi 2,82 stanovnika, a 1991. godine je iznosila 3,16 stanovnika. Samo u Kalesiji (3,60) i Živinicama (3,16) prosječno domaćinstvo broji više od 3 člana, dok je u svim ostalim gradskim naseljima ono manje. 
3. Obilježja morfološke strukture
Pod morfološkom strukturom grada podrazumijevamo prostorni raspored i međusobni odnos morfoloških elemenata u gradskom prostoru kao što su: ulice, trgovi, javne površine, blokovi zgrada itd. Svi ovi elementi imaju svoje karakteristike kao što su: gustoća izgrađenosti, visina, oblik, izgled, starost i dr.[footnoteRef:17] U zavisnosti od društveno-historijskih uslova u kojima se razvijaju, gradovi često doživljavaju promjene svojih morfoloških struktura.[footnoteRef:18] Današnja morfološka struktura gradskih naselja u slivu rijeke Spreče, u najvećoj mjeri, je formirana u socijalističkom periodu. Gradska naselja sa najdužom urbanom tradicijom – Tuzla i Gračanica imaju složenu strukturu, jer su prvobitnoj jezgri vremenom dodavani novi dijelovi. Njihove planove odlikuje nepravilna mreža ulica, kao što, uostalom, odlikuje i sva druga gradska naselja koja su bila pod orijentalnim uticajem. U ostalim, mlađim gradskim naseljima, postoje dijelovi sa donekle pravilnom mrežom ulica (npr. u Lukavcu), a na njih se nadovezuju dijelovi sa nepravilnom mrežom. Stoga se, i kada je riječ o mlađim gradskim naseljima, ne može govoriti da imaju pravilne mreže ulica, jer i u njima dominiraju nepravilne ulične mreže. To je posljedica spontanog nastanka uličnog sistema, izgrađenog u prvim decenijama socijalističkog perioda.[footnoteRef:19]Poseban problem predstavlja činjenica da kroz sva gradska naselja vode magistralni i regionalni putevi, sa kojima su povezane glavne gradske ulice. Zbog toga dolazi do miješanja gradskog i izvangradskog saobraćaja, što usljed povećanja broja vozila, često stvara saobraćajne gužve, preveliku buku, dovodi do prekomjerne zagađenosti zraka itd.											Što se tiče samog izgleda postojećih zgrada, tradicionalna bosanska gradska kuća – spratna čardaklija je isčezla, a ostali su samo rijetki sačuvani objekti kao što je kuća Mare Popović u Gračanici koja je proglašena nacionalnim spomenikom Bosne i Hercegovine i nekoliko kuća u Gornjoj Tuzli. Do danas je spratna kuća doživjela značajne promjene, koje se, prije svega, ogledaju u materijalu od kojeg je građena, unutrašnjem uređenju, spratnosti, obliku krova itd. Današnje spratne kuće su građene od betona, željeza, opeke, crijepa i dr., dok se drvo upotrebljava samo u gradnji krovne konstrukcije. Oblik krova spratnih kuća većinom je dvovodni, iako ih ima i četveroslivnih. Za razliku od nekadašnjeg jednog sprata iznad prizemlja, u novije vrijeme se obično grade dva, a nerijetko i tri sprata, s tim da je zadnji sprat nešto niži (tzv. nisko i visoko potkrovlje). Na gradskim područjima danas dominiraju obične zidane kuće dvovodnog krova iz 80-ih i kasnijih godina prošlog stoljeća, iako ih ima i znatan broj sa četvorovodnim krovom iz 50-ih i 60-ih godina prošlog stoljeća.  Osim toga, od druge polovine prošlog stoljeća dolazi do razvoja gradskih naselja u visinu, na šta je uticala masovna izgradnja kolektivnih višespratnih objekata koji su, najčešće, izgrađeni u tzv. blokovima. Kod ovih objekata krovovi su uglavnom ravni. Ova vrsta objekata dominira u Banovićima i Lukavcu. Postoje i primjeri interpolacije pojedinačnih kolektivnih stambenih objekata među individualne, što je čest slučaj u Živinicama. Ipak, moglo bi se reći da su gradska naselja u slivu rijeke Spreče, bez obzira na ovu izgradnju, ostala prilično niska (najviše zgrade su do 10-ak spratova), osim što je Tuzla donekle izuzetak, jer u njoj postoji niz objekata viših od 15 spratova. U Tuzli je, u postsocijalističkom periodu, izgrađen i najviši objekat u slivu rijeke Spreče – zgrada Mellain, visoka 110 metara. Unutar blokova zgrada rijetka je individualna stambena izgradnja, već su tu izgrađene škole, obdaništa, poslovni objekti, igrališta itd.					Najstariji stambeni objekti, iako rijetki, su s kraja osmanske vladavine, a nalaze se u gradskim naseljima sa najdužom urbanom tradicijom (u Tuzli i Gračanici). Iz osmanskog perioda su češći vjerski objekti (džamije i turbeta), koji su do danas i po nekoliko puta obnavljani. U mlađim gradskim naseljima, najstariji objekti su iz austrougarskog perioda (kraj 19. i početak 20. stoljeća) i kasnijih perioda, a građeni su u raznim stilovima. Ipak, većina današnjih objekata, kako stambenih, tako i javnih i privrednih, u svim gradskim naseljima, potiče iz socijalističkog perioda.Tipsku izgradnju iz socijalističkog perioda u postsocijalističkom vremenu zamijenila je izgradnja potaknuta privatnim kapitalom, koja često odudara dimenzijama, oblikom i fasadama od ranije izgradnje. Osim toga, nekadašnje tipske robne kuće zamijenjene su raznim inostranim trgovačkim centrima, koji se grade gdje god je to moguće, a često u samom putnom pojasu. Uz glavne saobraćajnice su i brojne benzinske pumpe, a na pogodnim lokacijama su i drugi objekti koji osiguravaju brzu zaradu kao što su: banke, mikrokreditne organizacije, sportske kladionice itd.								Što se tiče načina gradnje kuća duž ulice,[footnoteRef:20] u gradskim naseljima sliva rijeke Spreče dominira otvoreni način izgradnje, s tim da su kuće i zgrade znatno gušće izgrađene u gradskim centrima i najstarijim mahalama koje su obično bliže gradskim centrima, dok su na gradskim periferijama one znatnije udaljene jedna od druge. Položaji kuća u odnosu na ulicu su različiti. Na terenu se susreću nizovi kuća koje su čeonom stranom okrenute prema ulici, a veliki je broj i onih čija je duža strana uz ulicu. [17: Vresk, M., Osnove urbane geografije, Školska knjiga, Zagreb, str. 123.]  [18: Njegač, D., Gašparović, S., Stipešević, Z., Promjene u morfološkoj strukturi Osijeka nakon 1991. 
godine, Akta Geographica Croatica, br. 38, Zagreb, 2012, str 59-74.]  [19: O gradskim ulicama u mlađim gradskim naseljima, na primjeru Živinica, vidi: Mujagić, N., Hronologija 
nastanka i razvoja gradskih ulica u Živinicama, Baština sjeveroistočne Bosne, br. 5, Zavod za zaštitu i 
korištenje kulturno-historijskog i prirodnog naslijeđa Tuzlanskog kantona, Tuzla, 2013, str. 157-75.]  [20: O načinima izgradnje kuća duž ulice vidi šire: Vresk, Osnove urbane geografije, isto, str. 123.] 


ZAKLJUČAK
[bookmark: _GoBack]	Promjene prostorne strukture gradskih naselja u slivu rijeke Spreče uočavaju se u svim segmentima te strukture: funkcionalno-prostornoj, populacijsko-demografskoj i morfološkoj strukturi. U funkcionalno-prostornoj strukturi najveći značaj su dobile trgovačka i prerađivačko-industrijska funkcija, te tercijarne djelatnosti, a krupni kapital, odnosno investitori imaju sve veći uticaj na namjenu gradskog prostora. Privredne zone doživljavaju širenje kako u gradskom, tako i u izvangradskom području.		Ukupan broj stanovnika gradskih naselja tokom tranzicijskog perioda je stagnirajući, za razliku od socijalističkog perioda kada je bio u permanentnom porastu. Na stagniranje ukupnog broja stanovnika najviše je uticao pad broja stanovnika u najvećem gradskom naselju – Tuzli. S druge strane, jedino gradsko naselje u slivu Spreče u kojem je zabilježen značajan porast broja stanovnika su Živinice. Prosječna veličina domaćinstva je smanjena na manje od 3 člana po domaćinstvu.				Gradska naselja su naslijeđenih nepravilnih uličnih mreža, ispresijecana magistralnim i regionalnim putevima, opterećena saobraćajnim gužvama, zagađenošću zraka, bukom i drugim problemima. Tradicionalne objekte zamjenjuju savremeni, koji su na najpogodnijim lokacijama i često predimenzionirani u odnosu na okolne objekte.

